
Ik Cune vuchmerstorp {wichmenstorp} Bekenne vor my vnd mynen {vnd(e) Minen} sone hinrik
vuchmenstorp Jn dessvm {dessem} Jegenw(er)digen opennen briffe vor alle Dy ghene dar hyͤ vorkumpt
/ Dat wy nenerleige sake willen noch scolen hebben noch schelinghe eder Manighe Jegen den rad vnd
den gemeynen borge(re)n der stat thu premzlaw / dy nuͤ sint vnd {vnd(e)} nathukomende sint v(m)me
dy schelinghe vnd sake dar v(m)me hinrik wichmanstorp vm {wichmenstorp Min} sone wart gesettet
in den stokg vnd1 {vnd(e)} ingehechte / hir v(m)me dat hi vt der stat thu premzlaw roit {reit} vnd
weder dar in ane wetent vnd gehute der ratman thu premzlaw vnd roͤuede des hertogen {hertegen} land
{lant} van / Stettyn {Stethin ?} binnen der heͦn(?){he(re)n} frede dar scole wy vnd {vnd(e)} willen wy
vnd vnse eruen vnd alle vnse frunt dy nuͤ sint vnd(e) alle vnse nakomellinge nu(m)mer vp / saken met
nenerleighe dingh noch nen(er)leige wys Jegen den rad vnd gemeynen {gemeẏnen} borge(re)n der
vorbenu(me)den stat thu premzlaw sunder et schal gantz / thu ende gesunet vnd berichtet wesen met
eyner gantzen ghuden sune in ghuder fruntscap vnd scal van vns noch van vnsen frunden vnd {vnd(e)}
/ allen nakomellingen nu(m)mer geducht {gedacht ?} werden noch met arge nu(m)mer vpgetvgen
{vpgetogen} werden Jegen dy vorbenu(me)den ratma(n)ne vnd gemeynen / borge(re)n der stat thu
premzlaw weret ok dat vnse h(er)e dy marg(re)ue van dem hertegen van stettyn {stethin} v(m)me den
fredebrake vvrde {werde} angededinget / eder vnses he(re)n houetlude vnd vnse he(re) dy marg(re)ue
eder syne houetlude den rat thu premzlaw dar v(m)me andedingede Eder vnse he(re) dy marg(re)ue /
eder syne houetlude besunde(re)n sye dar v(m)me ande dinghe de {andedeinghede} dat sy vnsem
he(re)n eder synen houetluden des muͤsten(?) benemen so scole wy sake=/weldegen vorgesc(re)uen vnd
nagesc(re)uen borgen vnd willen des dem rade thu premzlaw gantz vnd alle thu ende vt Jegen vnsem
he(re)n / dem marg(re)uen eder Jegen synen houetluden benemen ledegen vnd losvn {losen} ane
allerleyge wedersprake ane hulprede vnd vortvch {vortoch} / vnd were dat wy sakeweldegen
{sakeveldegen} vorgesc(re)uen vnd {vnd(e)} nagesc(re)uen borgen des deme rade thu premzlaw nicht
benymen Jeghen vnsem he(re)n dem / marg(re)uen eder Jegen synen houetluden vnd desse
vorgesc(re)uen berichtunge {berichtinge} vnd {vnd(e)} suͤne nicht geholden wvrde {werde} so scole wy
sakeweldege {sakeveldege(n)} / vorgescreuen vnd {vnd(e)} nagesc(re)uen borgen Jnriden in dy {indy}
stat thu premzlaw wen vns dy rad der stat thu premzlaw dar v(m)me yn manet / vnd dar nicht
_tscheiden dy ratma(n)ne vnd gemeynen borge(re)n der stat thu premzlaw sint denne aller ansprake
v(m)me dy sake vnd scaden / oft dy sune vnd berichtunge {berichtinge} nicht geholden wvrde {worde}
alse hir vorgescreuen steit gentzleken thu ende vt benomen Alle desse vorgesc(re)uen / stucke vnd
{vnd(e)} artikelle alle met en ander vnd eyn Jslik besunde(re)n by sik loue wy vorgesc(re)uen Cune
wichmenstorp hinrik wichmenstorp / Myn sone sakeweldegen {sakeveldegen} hasse van blankenborch
ghise wichmenstorp bertram vnd curt brude(re) gehiten wichmenstorpe geseten thu / ladin(?) borgen
Jnghuden truwen deme rade der stat thu premzlaw alde vnd nyghe vnd den vurwerken {virwerken}
vurtmer {vortmer} de {den} gemeynen / borge(re)n der vorbenu(me)den stat thu premzlaw Met eyner

gesamden hant stede vnd vaste thu holdende ane allerleige argelist vnd {vnd(e)} / hulprede thu thuge
vnd merer wisheit vnd bekvntnisse {bekentnisse} alle desser vorgescreue(n) stucke vnd artikelle hebbe
wy vorbenu(m)den sakeweldegen {sakeveldegen} / vnd borgen vnser aller ingesegel alle met en ander
Met guden willen vnd witschap vnd met wolbedachtem mude andyssen {andessen} briff / laten hangen
dy gegeuen Js nach godes gebort drutteyn hunder iar dar na indeme twe vnd negentegeste(n) iare des
negesten / mandages nach mitvasten

1  durchgestrichen oder Abbreviatur ?


